1 PËrmbledhje jo-teknike e raportit te vsm-sË
Neni 2 (m) i ligjit 91/2013 të VSM-së, kërkon "përmbledhjen jo teknike të raportit paraprak të VSM-së". Këto detaje paraqiten në këtë kapitull.
Kjo është një përmbledhje jo-teknike e raportit mjedisor për draftin e Planit të Menaxhimit të Basenit Ujor Drin - Bunë. Raporti mjedisor paraqet rezultatet e vlerësimit strategjik mjedisor (VSM-së) të kryer si pjesë e përgatitjes së PMBU-ve. Raporti mjedisor dhe përmbledhja jo-teknike duhet të publikohen me draftin e PMBU-ve, me qëllim që njerëzit të kuptojnë dhe komentojnë se si ndikimet mjedisore duhet të merren parasysh në zhvillimin e PMBU final. PMBU final për Drin-Bunën do të publikohet pasi Raporti Mjedisor dhe VSM-ja të jenë miratuar nga Qeveria Shqiptare.
1.1 PMBU tË drin bunËs
Përgatitja e Planit të Menaxhimit të Basenit Ujor (PMBU), për basenin ujor të Drin-Bunës është pjesë e mbështetjes institucionale për Menaxhimin e Integruar të Burimeve Ujore (MIBU), komponent i Projektit të Burimeve Ujore dhe Ujitjes në Shqipëri (PBUU). PBUU u financua nga Banka Botërore, Agjensia Ndërkombëtare Suedeze për Zhvillim dhe Bashkëpunim (Sida) dhe Qeveria Shqiptare dhe është projektuar për të hedhur themelet për menaxhimin sa më racional dhe më të përgjegjshëm të burimeve ujore.
Në zhvillimin e PMBU, është e nevojshme të njihet pozita e Shqipërise si kandidate për anëtarësim në Bashkimin Evropian (BE) dhe të njihen kërkesat specifike të BE-së për zhvillimin e një plani të tillë. PMBU është zhvilluar në përputhje me kërkesat e Direktivës Kuadër të Ujit të BE-së (2000/60/EC) (DKU). DKU është legjislacioni kryesor i BE-së, të cilës shtetet anëtare dhe shtetet aspiruese duhet t'i përmbahen me qëllim për të mbrojtur dhe përmirësuar mjedisin ujor. Për të përmbushur këto kërkesa, MBZHR ka publikuar draftin e PMBU të Drin-Bunës i cili përcakton veprimet e nevojshme për të arritur standartet e miratuar te cilesise të ujrave te brendshëm, ujërave bregdetar dhe hapesirave te ujrave nentokesore ne grykederdhjen e Drinit dhe Bunës në Detin Adriatik.
Në PMBU të Drin-Bunës, informacioni i mëposhtëm është detajuar dhe rregulluar sipas kërkesave të përgjithshme të Shtojcës VII të DKU të BE-së, ku perfshihen:
Pëshkrimi i akteve ligjore që rregullojnë menaxhimin e ujit në basenin ujor të drin-Bunës. 
Përshkrimi i karakteristikave të përgjithshme të basenit ujor, ku përfshihet përshkrimi i ujrave sipërfaqësor dhe modelimi i pellgut ujëmbledhës duke përdorur modelin e baseneve DHI MIKE HYDRO, mbulesa Korinë e tokës dhe ndikimet e ndryshimeve klimatike mbi balancën aktuale dhe në të ardhmen, të ujit në basen. 
Përmbledhje e ndikimeve të rëndësishme në Basenin Ujor, ku përfshihen ndikimet e ndotjes të ujrave sipërfaqësor dhe nëntokësorë si pasojë e zhvillimit të bujqësisë, erozionit, ndërtimit të hidroçentraleve dhe mbetjeve të ngurta. Gjithashtu, ky seksion përfshin rezultatet e modelimit, i cili ofron vlerësimet e kërkesave aktuale dhe të ardhshme të përdorimit konsumativ të ujit nga sektorët kryesor që përdorin ujin, duke përfshirë edhe ujitjen, si dhe vlerësimet e kërkesave për rrjedhjen e ujit për përdorim jo-konsumativ, sikurse janë hidroçentralet.   
Identifikimi i Zonave të Mbrojtura në basenin Ujor, detajimi i zonave që shërbejnë për nxjerrjen e ujit të destinuar për konsum njerëzor, mbrojtjen e llojeve ujore me rëndësi ekonomike, ujrat rekreativ dhe të larjes dhe mbrojtjen e habitateve ose specieve.  
Plani i Veprimit për monitorimin e ujrave sipërfaqësorë dhe nëntokësorë sipas kërkesave të DKU-ës.
Përmbledhja e statusit të ujrave sipërfaqësorë dhe nëntokësorë në basenin ujor mbi bazë të të dhënave të disponueshme. 
Statusi i infrastrukturës të ujit në Basenin Ujor lidhur me trajtimin e ujit dhe ujrave të zeza, ujitjen dhe hidroçentralet 
Gjëndja historike dhe aktuale lidhur me përmbytjet në Basenin Ujor, ku ofrohet një analizë e mangësive të nevojshme për të sjellë një menaxhim efektiv të përmbytjeve, së bashku me rekomandimet e Direktivës të Përmbytjeve të BE-së.  
Caktimi i objektivave të Mjedisit (OM-it), së bashku me një listë të veprimeve dhe indikatorëve të matshëm, që duhet të zhvillohen për të arritur OM-it.
Një analizë ekonomike e përdorimit të ujit, parashikimet e trendit, kostot e shërbimeve për ujin e pijshëm dhe largimin e ujrave të ndotura dhe koston aktuale të rikuperimit të shërbimeve të ujit në basen. 
Një Propozim për Programin e Masave (PiM-ve) që kërkohet për basenin Ujor, me qëllim që të përmbushë OM-at. PiM-ve ndahet në; masa ‘bazë’ and ‘plotësuese’, të cilat në mungesë të përcaktimit të statusit ekologjik bazohen në komponentët e Planit Kombëtar Sektorial të Ujit, që lidhen me Basenin Ujor. 
Përmbledhje e trajnimeve dhe ngritjes të kapaciteteve të mbajtura për Zyrën e Administrimit të Baseneve Ujore (ish Agjensia e Baseneve Ujore - ABU) dhe stafin e Ministrisë të përfshirë në menaxhimin e ujrave, si dhe identifikimin e çështjeve kryesore nëpërmjet konsultimeve me një game të gjerë të grupeve të Palëve të Interesuara në Basenin Ujor.  

PiM-ve është zhvilluar drejtpërsëdrejti në përputhje me Objektivat Mjedisore (OM-at) të PMBU-ve, duke reflektuar shtatë kategori të ndryshme të OM-re, secila prej të cilave përfshin masat 'bazë' dhe 'plotësuese', si më poshtë:
Promovimi i përdorimit të qëndrueshëm të burimeve ujore, shpërndarja e drejtë e tyre ndaj përdoruesve, maksimizimi i përdorimeve ekonomike në përputhje me kushtet mjedisore dhe parimet e menaxhimit të qëndrueshëm 
Rruajtja dhe arritja e statusit minimal “i mire” ekologjik dhe kimik për trupat ujorë sipërfaqësorë të cilët kanë status "më pak se të mirë" ose "shumë të varfër". (lumenjtë, liqenet, ujrat kalimtarë, bregdetarë, trupat ujorë shumë të modifikuar dhe artificial  
Parandalimi i ndotjes për të shmangur përkeqësimin e cilësisë të ujrave nëntokësorë dhe për të arritur një status të mire kimik në trupat ujor nëntokësorë 
Rruajtja dhe arritja e cilësisë minimale "të mire" për ujrat larës (të brendshëm, bregdetarë dhe kalimtarë)
Reduktimi i rrezikut nga përmbytjet dhe humbjet për jetën, mjetet e jetesës, shëndetin, ekonominë, pasuritë kulturore dhe mjedisore të personave, bizneseve dhe komuniteteve 
Përmirësimi i sigurisë të digave të ujitjes 
Rruajtja dhe/ose reduktimi i shkallës të erozionit 

Për të zbutur problemet aktuale dhe të ardhshme në basenin ujor është propozuar një plan veprimi për zbatimin e PM-ve në basenin ujor të Drin-Bunës nga 2018 deri në vitin 2030. Plani i veprimit nevojitet për institucionet kryesore dhe ato mbështetëse për të bashkëpunuar dhe koordinuar burimet me qëllim që në të ardhmen të arrihet një menaxhim efektiv i ujit në basenin ujor të Drin-Bunës. PM-ve është zhvilluar gjithashtu, duke u orientuar drejt integritetit gjinor në përputhje me kërkesat e Ligjit nr. 9970/2007 për barazinë gjinore në shoqëri.
Kostoja totale e zbatimit të PtM-ve për basenin ujor të Drin-Bunës është 512,700,000 €, rreth 11% e kësaj kostoje i atribuohet masave 'plotësuese'. Këto shpenzime më pas do të rishikohen në fund të gjashtë viteve, cikël i synuar për PMBU para se të përditësohet, e cila është një kërkesë tjetër e DKU dhe e përafruar me Strategjinë Kombëtare të Ujit.
PMBU final do të duhet të marrë në konsideratë përballueshmërinë e PM-ve dhe të përcaktojë objektivat në terma afatgjatë për mjedisin ujor, të cilat aktualisht nuk janë të përballueshme, por mund të jenë të tilla në ciklet e ardhshme të planifikimit. Duke qënë një plan për përmirësimin e mjedisit ujor, efektet e tij mbi njerëzit dhe mjedisin e gjerë pritet të jenë pozitive, por procesi i VSM-së siguron marrjen parasysh të pasojave të qëllimshme ose të paqëllimshme për njerëzit dhe mjedisin e gjerë.
Si deklaratë përmbyllëse, Konsulenti i VSM-së beson se PMBU të Drin Bunës është një hap shumë i rëndësishëm për Shqipërinë që përcakton rrugën për integrimin në BE. Ai siguron një PM-ve që Qeveria e Shqipërisë duhet seriozisht ti marrë në konsideratë gjatë 6 viteve të ardhshme të ciklit të planit.
1.2 Baseni ujor i drin-bunËs
Lumi i Drinit është lumi më i madh i Shqipërisë, si dhe më i madhi në bregdetin e Adriatikut të Gadishullit Ballkanik, si në aspektin e zonës ujëmbledhëse, ashtu edhe përsa i përket prurjes të ujëmbledhësit (prurja mesatare vjetore 680 m³/sek). Baseni Ujor i Drinit  ka një natyrë ndërkufitare, që ndodhet në pjesën veriore dhe lindore të territorit të Shqipërisë, me një sipërfaqe totale prej 14,173 km2, nga të cilat 5,973 km2 shtrihen në territorin e Shqipërisë, ndërsa pjesa tjetër në Greqi, Kosovë, Maqedoni dhe Mal të Zi. Sipërfaqja e ujëmbledhësit të lumit Buna është 5,179 km2, prej të cilave 1,025 km2 janë brenda territorit të Shqipërisë, ndërsa pjesa tjetër në Mal të Zi.


Baseni Ujor i bashkuar i Drinit dhe Bunës përfshin dymbëdhjetë qendra urbane: Pogradec, Bulqizë, Peshkopi, Kukës, Tropojë, Fushë Arrez, Has, Pukë, Malësi e Madhe, Shkodër, Lezhë dhe Vau Dejes. Rreth 440,000 banorë jetojnë në zonën e basenit ujor Drin-Bunë, ndërsa rreth 49,000 persona janë të punësuar. Baseni ujor është i ndarë në 13 ujëmbledhës të veçuar, bazuar në modelimin MIKE Hydro Basin, sikurse paraqitet në Figuren 12‑1 më poshtë.

[bookmark: _Ref520460453][bookmark: _Toc529094702]Figura 12‑1: Ujëmledhësit e Basenit Ujor Drin-Bunë 

Bujqësia është një element kritik i ekonomisë rurale dhe është aktiviteti mbizotërues i përdorimit të tokës rurale. Historikisht, minierat kanë qënë gjithashtu të rëndësishme në të gjithë rajonin.
Pjesa më e madhe e ujit të pijshëm në basen është siguruar nga burimet dhe 73% e popullsisë kanë sisteme të ujësjellësave, brenda ose jashtë banesës. Ekzistojnë rreth 80 rezervuarë të veçuar bujqësor në basen dhe katër HEC-et ekzistuese dhe rreth 148 konçesione HEC-esh. Cilësia e ujërave sipërfaqësore paraqitet "e mirë në shumë mirë" dhe ka potencial të lartë për ndotje. 
Ka 10 zona të mbrojtura në basen. Baseni ka një rrezik të ulët ndaj thatësirës, por një rrezik të lartë nga përmbytjet, sidomos në pjesët më të ulëta pranë bregdetit. 
Projeksionet e ndryshimeve klimatike tregojnë se temperaturat në përgjithësi do të rriten për të gjitha stinët gjatë 30-80 viteve të ardhshme. Kjo është veçanërisht e theksuar gjatë sezonit veror. Një nga pasojat e kësaj dukurie do të jetë kërkesa për ujin që përdoret për ujitje. Pasojë e dytë do të jetë rritja e frekuencës dhe intensitetit të stuhive gjatë verës. Rritje e vogël e temperatures në pranverë gjithashtu do të ketë ndikim në përmbytjet, pasi shumë përmbytje ndodhin si rezultat i kombinimit të reshjeve dhe shkrirjes të borës. Megjithëse reshjet e përgjithshme pritet të ulen në të gjitha stinët gjatë shekullit të ardhshëm, numri i ngjarjeve ekstreme të reshjeve pritet të rritet në aspect të sasisë dhe frekuencës, në përgjithësi nivelet e reduktuara të reshjeve gjithashtu do të çojnë në një rritje në numrin e ditëve të njëpasnjëshme pa reshje (thatësirë) ".
1.3 vlerËsimi strategjik mjedisor
Të shumta janë përfitimet që njerëzit marrin nga mjedisi ujor. Për shembull, mjedisi ujor siguron ujë të pijshëm, ujitje për të korrat, ushqim (peshqit), bazë për rekreacion dhe turizëm dhe një pjesë të rëndësishme të tipareve të peizazhit, si dhe mbështet habitatet e jetës të egër. Për të përcaktuar se cilat masa janë të vlefshme, PMBU identifikoi ndryshimet e përfitimeve mjedisore që do të rezultonin nga PiM-ve në draftin e PMBU. Procesi i VSM-së i vlerësoi këto ndikime në detaje të mëtejshme, për të siguruar nëse ato arritën rezultate pozitive dhe minimizuan ndikimet e pafavorshme. 
Proçesi i VSM-së u fokusua më tepër në ndikimet e kombinuara të PM-ve në basenin ujor, sesa tek masat individuale në vendodhje specifike, të cilat janë më shumë të ngjashme me një VNM specifike të një zhvillimi të propozuar. VSM-ja shqyrtoi opsionin "Të mosbërit asgjë" dhe e vlerësoi atë në lidhje me alternativat. Ekziston vetëm një alternativë. Nuk është bërë asgjë ose nuk është miratuar PMBU. Tabla 12‑1 më poshtë jep një përmbledhje të shqyrtimit të parametrave kryesore mjedisore dhe socio-ekonomike.
[bookmark: _Ref529167151][bookmark: _Toc529184728]Tabla 12‑1: Shqyrtimi i Të mosbërit asgjë me Miratimin e PMBU 
	Options
	BFF
	PHH
	S
	W
	AQ
	CF
	MA
	CH
	L

	Të mosbërit asgjë
	-
	-
	-
	-
	0
	0
	0
	0
	0

	Me PMBU
	0
	+
	+
	+
	0
	+
	+
	-
	-


*Shpjegimi i shkurtimeve: BFF – Biodiversiteti, Flora dhe Fauna; PHH – Popullsia, Shendeti I njeriut; S – Tokat; W – Uji; AQ – Cilesia e ajrit; CF – Faktoret Klimatik; MA – Pasurite materiale; CH – Trashegimia Kulturore; L– Peisazhi.

Miratimi i PMBU do të ketë përfitime të rëndësishme krahasuar me opsionin ‘të mosbërit asgjë’. Trendi i zhvillimit  të vazhdueshëm në basenin ujor pa një plan specific do të ketë pasoja negative për biodiversitetin, florën dhe faunën, popullatën dhe shëndetin e njeriut, tokat dhe ujin. Të gjithë parametrat e tjerë janë neutralë.
Megjithatë miratimi i PMBU, do të ketë pasoja pozitive për popullsinë dhe shëndetin e njeriut, tokat dhe ujin, faktorët klimatikë dhe pasuritë materiale. Biodiversiteti dhe cilësia e ajrit do të jenë neutrale pasi nuk ka përfitime të drejtpërdrejta të perceptuara nga miratimi i PMBU. Trashëgimia kulturore dhe peizazhi konsiderohen negative pasi zhvillimet e mëtejshme të infrastrukturës që përfshihen në PMBU mund të ndikojnë negativisht mbi këto parametra.
Tabela 12‑2 më poshtë paraqet një përmbledhje të ndikimeve të mundshme të konsideruara në PMBU.
[bookmark: _Ref529167133][bookmark: _Toc529184729]Tabela 12‑2: Përmbledhje e ndikimeve dhe zbutjes për elementët e VSM-së 
	[bookmark: _GoBack]Elementet e VSM-se
	Përmbledhje e ndikimeve
	Zbutja dhe Mundësitë

	Uji
	Ndikim pozitiv lokal i lidhur me përmirësimet në terma afatgjatë të cilësisë te ujit të freskët, që ofron përfitime, duke përfshirë rritjen e disponueshmërisë të ujit të pijshëm për konsum.
Ndikime pozitive lokale mbi aftësinë e ekosistemeve për të pastruar ujin përmes proceseve natyrore të lidhura me masat për të krijuar dhe përmirësuar habitatin ekzistues të ligatinave.
Ndikim lokal negativ për disa përdorues mbi disponueshmërinë e ujit për abstragim lidhur me masat për të menaxhuar shkallët e abstragimit.
	Ndikimi negativ në disponueshmërinë e ujit për abstraksion për disa përdorues mund të zbutet pjesërisht nëpërmjet masave të efiçiencës së ujit për të zvogëluar kërkesën për ujë në nivel lokal dhe në këtë mënyrë të reduktohen potencialisht kufizimet e abstragimit dhe ndikimi negativ mbi individët. Në disa raste, një pajisje alternative mund të jetë burimi për të zbutur ndikimin kufizimit në furnizimin me ujë.

	Popullsia dhe Shëndeti i njeriut
	Ndikime të rëndësishme pozitive për njerëzit, shëndetin dhe ekonominë lokale përmes një mjedisi ujor me cilësi më të mirë dhe mundësi të përmirësuara për rekreacion dhe kohë të lirë.
Ndikime lokale pozitive në shëndetin e njeriut për shkak të përmirësimit të cilësisë së ujit, duke reduktuar rrezikun e sëmundjes ose shëndetit të sëmurë për shkak të çështjeve të tilla si; ndotja bakteriale e ujit të larjes.
Ndikim lokal pozitiv në ekonominë vendore, ku cilësia e ujit rrit gjasat për investime financiare.
	Sigurimi i hapësirës së gjelbër në natyrë është një komponent i rëndësishëm për shëndetin dhe mirëqenien individuale. Permiresimi i cilësisë te mjedisit ujor, do të ofrojë mundësi të tjera për mjedise cilesore ne natyre për përdorim dhe kënaqësi. Kjo mund të përfshijë qasje të përmirësuar për lumenjtë, liqenet dhe bregdetin.

	Tokat
	Ndikim lokal pozitiv mbi gjendjen në terma afatgjatë, të tokave përmes masave për të rimëkëmbur tokat torfe dhe përmirësimin e shëndetit të tokave bujqësore, përmes praktikave të menaxhimit më të qëndrueshem të tokës.
Ndikim lokal pozitiv në shkallen e erozionit të dherave lidhur me masat për menaxhimin e erozionit
	Ekzistojnë mundësitë për prodhime të përmirësuara bujqësore. 

	Biodiversiteti, flora dhe fauna
	Efekti i rëndësishëm pozitiv mbi biodiversitetin veçanërisht në habitatet dhe speciet ujore. Kjo lidhet me përmirësime në cilësinë e ujit për shkak të masave për zvogëlimin e ndotjes dhe rritjen e sasisë së habitatit të disponueshëm për jetën e eger.
Ndikimet negative për shkak të shkarkimeve nga HEC-et
	Një monitorim më i mirë i parametrave për biodiversitetin do të siguroje të dhëna shumë të nevojshme.
Ndikimet nga shkarkimet e HEC-ve mund të zbuten përmes planifikimit më të mirë dhe transparencës së plotë midis kompanive të energjisë dhe agjencive monitoruese.


	Trashëgimia Kulturore
	Ndikim lokal negativ në shkallë vendi ku masat modifikojnë ose largojnë tiparet historike sidomos ato që lidhen me menaxhimin e ujit për furnizim, transport dhe energji 

	Zbutja e ketij ndikimi negativ përfshin projektimin e kendshem të tipareve ekzistuese, për të shmangur ose minimizuar ndikimet në humbjen e trashëgimisë dhe kur nuk është e mundur të shmangen plotësisht ndikimet negative, regjistrimi i kujdesshëm dhe ruajtja e tipareve dhe objekteve me interes të trashëgimisë

	Peisazhi
	Ndikime lokale pozitive që lidhen me masat për natyralizimin e mjedisit ujor dhe përmirësimet në peizazhin dhe pamjen e qytetit.
	Ekzistojnë mundësi reale për përmirësimin e potencialit turistik, veçanërisht në zonen e sipërme të ujëmbledhësit.

	Pasuritë materiale
	Ndikim pozitiv lokal mbi menaxhimin e efekteve te demshme te permbytjeve te njerezve dhe prones 
	Ekzistojnë mundësitë për të përdorur përmirësimet e cilësisë së ujit si një mekanizëm për të inkurajuar investimet dhe zhvillimin në ane te zonave ujore duke gjykuar nga suksesi i iniciativave të fundit në pjesët e tjera të Rrethit të Basenit Ujor (RBU).




Në përgjithësi, PMBU të Drin-Bunës pritet të ketë një efekt pozitiv mbi njerëzit dhe mjedisin në tërësi. Këto efekte pozitive janë të lidhura kryesisht me masat për të përmirësuar qëndrueshmërinë e praktikave të menaxhimit bujqësor, duke adresuar ndotjen në zonat urbane dhe përmirësimet e korridoreve. Aty ku janë identifikuar ndikime negative, është propozuar zbutja për të menaxhuar këto ndikime. Gjithashtu janë dokumentuar rastet kur ekziston mundësia për të rritur efektet pozitive.

Shqyrtimi i VSM-së ka gjetur se PMBU përputhet shumë mirë me objektivat e planeve dhe programeve të tjera në basen, veçanërisht ato që synojnë nxitjen e qëndrueshmërisë dhe ruajtjen e natyrës. Gjithashtu, është zhvilluar në koordinim me draftin e planifikuar per planin e menaxhimit të rrezikut nga përmbytjet lidhja e vazhdueshme me objektivat e rrezikut të përmbytjes dhe të mjedisit ujor.

MTM përmes EPA do të monitorojë ndikimet që PMBU ka në mjedis. Mekanizmi kryesor do të bazohet në raportimin çdo vit permes PMBU mbi statusin e lumenjve, liqeneve, ujërave nëntokësore, grykëderdhjeve dhe ujërave bregdetare. 

